
S
e é bo lembrar tempos pa-
sados, mellor resultaría se
eses recordos son tidos en

conta para non errar no futuro.
Aprender das decisións desacer-
tadas tomadas nalgún momen-
to da vida é unha postura inteli-
xente e é signo de madurez.

A través das memorias da
toupa Veludiña coñecemos a
existencia dun submundo que
ten nas entrañas da terra o seu
campo de actuación. Valéndose
do traballo dos homes, un ver-
dadeiro exército de peque-
nos mamíferos viven feli-
ces nos seus habitáculos-
galerías ata que a natureza
maligna dos envexosos se
encarga de destruír o que
con tanto esforzo outros
construíran. Peor que os
ollos atrofiados que de seu
teñen as toupas son as
trampas que tecen aqueles
que non se conforman con
vivir alleos aos éxitos dos
demais.

A vida nas profundida-
des que levaban as toupas
vese alterada cando Paco da
Casa Grande instrúe ao seu
podengo Matías para que
acabe cos animaliños que
continuamente se abastecen
dos saborosos produtos da
súa horta. Mais estes conse-
guen sobrevivir a unha pri-
meira embestida tras da cal
idean unha forte organiza-
ción defensiva que lles permi-

tirá vivir tranquilos uns anos.
Mais por desgraza
nunha se-
gun-

da arremetida non correrán a
mesma sorte.

O contido que presenta A
toupiña cegarata é pura fición,
aínda que toma elementos do
mundo real -animais, natureza,
homes,…- estes vense enrique-
cidos con características / cuali-
dades que non lle son propias e
que lles permiten pensar, actuar,
comportarse segundo vaian esi-
xindo as circunstancias. Agora

ben, sendo pura fición
semella que a historia es-
tá pensada para que o
home sexa o protagonis-
ta e aprovéitase case cada
escea, cada intervención,
cada comentario para
poñer de manifesto situa-
cións negativas da vida
real. O mundo”dos de
arriba” do que fala a toupa
Veludiña virían a ser os
países ricos e os de abaixo
os subdesenvolvidos, que
tarde ou temprano su-
cumben ó empuxe daque-
les que teñen máis poder.

Sendo unha noveliña
para nenos quizais non
capte a atención dos cativos
polo escaso atractivo da súa
presentación. Adoptar un-
ha perspectiva de adulto, e
para maiores, non parece o
mellor formato.

C
arlos Labraña (Cedeira,
1969) autor de O teatro
dos soños, non é ningún

principiante dentro do mundo
do teatro e o seu traballo figura
xa nun lugar de relevancia na
vertente infantil deste xénero con
obras coma A escada (1994) ou
Indo para o Samaín (2004) e,
ademais, esta afirmación vén
avalada polos importantes certa-
mes en que acadou mención e
entre os que se atopa o Premio
Xeración Nós de Teatro que lle
foi outorgado en 1988 con O se-
gredo de Daniel.

O teatro dos soños inclúese
dentro da “Biblioteca ambu-
lante da Garola”, unha colec-
ción xestionada polo Colecti-
vo Garola dedicado á escrita e
á posta en escena do teatro in-
fantil galego, e tamén acadou
con esta obra un recoñece-
mento significativo pois foi fi-
nalista do “Xeración Nós”, un
premio que, sen dúbida recolle
o espírito dese colectivo de es-
critores que nos comezos do
século XX quixeron dignificar
este xénero e dotalo dunha im-
portancia da que carecía ata o
momento no país.

Trátase dunha obra cun
único lance e dez personaxes,
once se temos en conta a dupla
personalidade de bicéfalo, onde
a imaxinación e a fantasía acadan
o lugar máis relevante. A capaci-

dade dos nenos de se evadir a lu-
gares incribeis e reinos afastados
ponse de manifesto con Susa, a
rapaza protagonista, quen atopa
pola noite un agasallo de seus
pais que vai ser o culpable da súa
aventura no Mundo dos Soños.

Un lugar sumido na escuridade e
dominado polo terrible Senmus
o cal roubou o corazón do reino,
que toma forma na pirámide de
vidro que lle agasallan seus pais.
Susa conseguirá liberar a este rei-
no non sen antes vivir unha serie
de episodios con seres que llo
tentarán impedir de todas as ma-
neiras posibeis.

Unha historia do gusto dos
nenos chea de dinamismo con
referencias mitolóxicas e celtas
onde sorprende ver á protago-
nista repoñendo forzas bebendo
hidromel, o chouchén con que

os vikingos e os celtas adoita-
ban deleitar as súas gorxas.

Unha mestura do onírico
e da realidade con todo o que
isto connota e con todos os
atractivos que isto tamén ten
para os rapaces máis novos
mais sen esquecer, sobre to-
do, que a finalidade dunha
obra de teatro é ser represen-
tada, feito para o que o autor
aporta información nunhas
pequenas acoutacións que
permiten tamén ser interpre-
tadas libremente, pois non
son nada estritas, e que os ra-
paces lectores aporten as súas
ideas.

LABRAÑA, Carlos, O teatro
dos soños (ilustr. Lola Garcerá),
Ed. Xunta de Galicia, Santiago,

Poesía galega completa de
Emilio Álvarez Blázquez

Edición de Miro Villar
Edicións Xerais. 218 páxinas

Este libro reúne os poe-
marios Poemas de ti e de min
(1949) e O tempo desancora-
do (Poemas para María Bláz-
quez) (1988), e ta-
mén, por vez primei-
ra, un abondoso
conxunto de com-
posicións dispersas e
inéditas, xunto cun-
ha escolma de prosas
galegas da súa auto-
ría, rematando cun
apéndice onde se re-

producen diversos textos que
contribúen a explicar os va-
lores da súa creación litera-
ria. A presente edición ábrese

cun limiar de Xesús
Alonso Montero,
auténtico iniciador
deste volume, que ao
tempo constitúe un
significativo estudo
arredor da faceta hu-
mana e literaria de
Emilio Álvarez Bláz-
quez.

ANDEL DE NOVIDADES
M. Blanco Rivas

El jardín de las favoritas 
olvidadas

Mª Fernanda Santiago Bolaños
Ediciones Linteo. 284 páxinas

No cruce de camiños
dunha existencia onde o fu-
turo o será só se antes se con-
cilia co pasado, María Salo-
món convoca as raí-
ces da súa memoria:
o atlántico abó ma-
ragato e mariñeiro.
Coma no teatro, as
pantasmas serán
chamadas para que
desvelen a identida-
de deses personaxes
víctimas da orfanda-

de vital e o desamparo que só
atoparán aló onde mar e te-
rra se unen: a casa da infan-
cia de Castroluce. Todo fala

nesta novela do espí-
ritu idealista, da ten-
rura de sentimentos
e da fina penetra-
ción humana que a
autora desprega en
toda a obra valéndo-
se dun estilo do que
emanan poesía e de-
licadeza.

Vinte mil pesos crime
Bernardino Graña

Edicións Xerais. 152 páxinas

Editada orixinalmente en
1962, Vinte mil pesos crime
considerouse como unha
obra fundamental no con-
xunto das obras teatrais da
época. Nela cómpre
salientar dous ele-
mentos fundamen-
tais: por unha banda,
unha mostra do tra-
ballo artístico que se
facía en plena dita-
dura franquista den-
de unha perspectiva
rehabilitadora nun

contexto ofegante para as
nosas letras e, pola outra, so-
brancéase a propia calidade
da obra, que a converte nun
texto de enorme interese.

Considerada a me-
llor obra dramática
de Bernardino Gra-
ña, conxuga o refle-
xo dunha sociedade
pechada cara ao ex-
terior cunha cosmo-
visión raiana no ni-
hilismo. A edición é
de Héitor Mera.

A faciana das augas
Branca Vilela

Editorial Toxosoutos. 114 páxinas

Suliña Basilio Rodríguez
no prólogo deste li-
briño, que a poesía
ten nome de muller,
porque se nutre da
sensibilidade, o apai-
xonamento e a intui-
ción feminina, por-
que se aferra aos no-
sos afectos e aos no-
sos sentimentos;

porque permanece ancorada
nas nosas vidas, aín-
da que sexamos víti-
mas de loucuras,
desacougos e nau-
fraxios. A poesía de
Branca Vilela é unha
invitación á vida,
que nos axuda a vo-
ar por enriba de ru-
tinas e vulgaridades.


